
Mbyllja e kremtes se Lindjes se Hyjlindeses Mari.
Hierodeshmoret Autonomi, Koronati. Deshmor
Juliani. Deshmoreét Tatjani, Maqgedoni dhe
Theodhuli. Hierodéshmor Theodhori i
Aleksandrisée

E enjte, 12 shtator 2024 - Shenjtori i dités.

Mbyllja e kremtes sé Lindjes sé Hyjlindéses Mari. Hierodéshmorét Autonomi,
Koronati. Déshmor Juliani. Déshmorét Tatjani, Maqgedoni dhe Theodhuli.
Hierodéshmor Theodhori i Aleksandrisé.

- HIERODESHMOR AUTONOMI -

Autonomi ishte episkop né Itali kur filloi persekutimi i dhunshém i perandorit
Dioklecian né vitin 303. Ai iku nga Italia dhe gjeti strehé né njé fshat té Bethanise,
né Soreus, né cepin mé lindor té gjirit té Nikomedisé, ku u mikprit nga njé i
krishteré gé quhej Kornel. Autonomi géndroi aty pér njé kohé té gjaté dhe vendosi
té ndértojé njé kishé te vogél dedikuar Kryeengjéllit Mihail dhe e dorézoi Kornelin
dhjak.

Korneli u pérkujdes pér kishén dhe pér besimtarét aty, ndérsa Autonomi shkoi té
pérhapé fjalén e Peréndisé né Likaoni dhe né Isavri dhe kur u kthye né Soreus, e
dorézoi Kornelin prift. Gjaté késaj kohe, perandori Dioklecian mbérriti né Nikomedi i



zemeéruar, sepse persekutimi nuk i kishte dekurajuar té krishteret dhe me njé
ndjenjé té forté armiqgésie ndaj Autonomit gé ishte njé predikues shumé i njohur i
Ungjillit. Episkopi i shenjté u largua pérséri nga ai vend. Ai ungjillézoi gjithashtu
banorét e qyteteve bregdetare té Detit té Zi.

Kohé mé vonég, ai u kthye né Soreus. Kété heré e dorézoi Kornelin episkop dhe, si
gjithmoné i palodhur, u nis drejt Azisé sé Vogél, né pjesén peréndimore té saj, pér
té crrénjosur idhujtariné dhe pér té inkurajuar rritjen e besimit. Pas kthimit né
Soreus, ai vendosi té géndrojé né njé fshat aty prané, kur pérhapi besimin dhe
pagézoi banorét.

Njé dité, njéri nga kéta besimtare té zellshém té sapondricuar, shkoi né tempullin e
idhujve dhe i rrézoi pértoké té gjitha statujat. Paganét e térbuar pritén pér té marré
shpagim derisa té vinte koha gé episkopi té kryente Liturgjiné Hyjnore né kishén e
vogél né Soreus. Atéheré ata u sulén aty me shkopinj, guré e armé té tjera dhe
vrané sa mundén. Autonomi i bekuar u vra teksa géndronte pérpara Tryezés sé
Shenjté. Késhtu ai ia ofroi jetén e tij Shpétimtarit, duke e imituar me pésimin e tij
deri né dhénien e jetés. Ata pak besimtaré gé shpétuan nga vdekja, e varrosén
trupin e tij, i cili mbeti i paprishur. Lipsanet e tij té shenjta géndruan né nje kishé té
ndértuar né vendin e martirizimit.

- HIERODESHMOR KORONATI -

Shén Koronati lindi né Ikonium té Azisé sé Vogél dhe ka mundési té jeté béré aty
episkop. Njé dité, duke predikuar fjalén e sé vértetés né fshatin e quajtur Sursalos,
u kap nga paganét dhe u cua pérpara guvernatorit Perenius. Shenjtori i duroi me
shume trimeri té gjitha torturat. Atij i prené kokén. Késhtu pérfundoi martirizimi i tij.

- HIERODESHMOR THEODHORI | ALEKSANDRISE -

Ndérsa predikonte pa friké para té gjithéve Krishtin e ngjallur, u kap nga paganét
dhe ia mbuluan kokén me njé kuroré gjembash, i péshtyné né fytyré, e gélluan me
shkopinj dhe e shétitén né rrugé duke u tallur me té. Donin ta hidhnin né det, por
shpétoi i gjallé dhe doli mbi njé shkémb akulli. Me urdhér té perandorit ia prené
kokén.

Qé té mos ngatérrohet me hieromartirin e shenjté Theodhori, kryepiskop i
Aleksandrisé kremtuar mé 3 dhjetor, Shén Nikodhimi dhe Sinaksari i shkruar i jep
kétij shenjti titullin e episkopit. Sipas disa doréshkrimeve mé té mira, ai ishte njé
laik i thjeshté.

Kisha Orthodhokse Autogefale e Shqipérisé

